
Yfirlýsing höfundar 

 

Hér með lýsi ég því yfir að ritgerð þessi er byggð á mínum eigin athugunum, er samin 

af mér og að hún hefur hvorki að hluta né í heild verið lögð fram áður til hærri 

prófgráðu. 

 

 

                                                                                                                           

                                                                            Helga Helgadóttir 

Ágrip 

Verkefnið fjallar um rask, skipulag og framkvæmdir í Úlfarsárdal, Reykjavík. Markmiðið er 

að athuga hvort að eitthvert rask og þá hvernig rask verður við skipulagðar framkvæmdir á 

svæðinu. Einnig verður athugað hvernig mannvirki eru aðlagaðar að landslagi svæðisins.  

Til að finna út hvaða rask hefur áhrif á svæðið voru skoðaðar fræðigreinar og bækur sem fjall 

um rask og metið út frá þeim upplýsingum hvort og hverskonar rask svæðið verður fyrir. 

Borið var saman deiliskipulag af svæðinu og svo hvernig mannvirkin eru í raun. Aðlögun að 

landi var athuguð með því að gera sneiðingar í gegnum svæðið og sýna legu landsins fyrir og 

eftir framkvæmdir. Einnig voru teknar myndir og sett inn á þær fyrirhuguð mannvirki og 

borið saman við ásýnd svæðisins fyrir gerð mannvirkjanna. 

Niðurstöðurnar sýna að raskið sem verður á svæðinu er eyðing og sundrun búsvæða. Athugun 

sýndi að framkvæmdir eru ekki í samræmi við skipulag og mannvirki mættu vera betur 

aðlöguð að landslagi. 

 

 

 

Lykilorð: Rask, Framkvæmdir, Skipulag, Úlfarsárdalur, Aðlögun að landi 

Þakkir  

Ég vil byrja á að þakka leiðbeinendunum mínum, þeim Auði Sveinsdóttur og Ásu Aradóttur 

fyrir alla hjálpina og gagnlegar ábendingar og athugasemdir. Einnig vil ég þakka Yngva Þór 

Loftssyni hjá Landmótun, Birni Axelssyni hjá skipulags-og byggingarsviði Reykjavíkurborga 

og Landmælingum Íslands fyrir gögn. Vinir mínir og fjölskylda fá þakkir fyrir allan 

stuðningin og alla aðstoðina og Eyrún Eva Haraldsdóttir fær sérstakar þakkir fyrir yfirlestur. 

1. Inngangur 

Mannkyninu fer ört fjölgandi og sífellt fleiri búa í þéttbýli, árleg aukning  fólksfjölda í 

þéttbýli er 2.5 % (United Nations Population Fund, 2011). Með aukinni fjölgun íbúa myndast 

þörf fyrir meira landrými fyrir þéttbýlin og hafa þau mörg hver verið að þenjast út. Reykjavík 

er þar engin undantekning en á síðustu árum og áratugum hefur borgin verið að þenjast út og 

smátt og smátt hefur meiri og meiri hluti af borgarlandinu farið undir byggð. Þessu fylgir 

óhjákvæmilega röskun á landinu sem fer undir byggð og í sumum ef ekki flestum tilfellum 

nærliggjandi svæðum. Til eru rannsóknir um áhrif byggðar á sérstakar samfélagsgerðir 

(Devictor o.fl., 2007; Alexandre o.fl., 2010) og einstaka þætti sem fylgja byggð s.s. vegi 

(Coffin, 2007) en rannsóknum á heildarraski vegna nýbyggðar eða breittrar landnotkunar 

virðist vera ábótavant. Einkum hafa áhrif landnotkunar á vatnasvið vatnsfalla og vistkerfa 

vatnsbakka lítið verið rannsakað eins og Morley og Karr (2001) benda á en landnotkun sem 

veldur breytingu á náttúrulegum gróðri, t.d. þéttbýlismyndun, á vatnasviði áa hefur valdið 

breytingum á gæði og virkni vistkerfa (Friberg, 2007). Oft virðast þeir sem gera skipulög ekki 

átta sig á raskinu sem mannvirki valda einnig virðist vera lítið sem ekkert eftirlit með því 

hvort að framkvæmdir séu í samræmi við skipulög. Einnig virðast margir ekki gera sér grein 

fyrir því hvernig landslagið breytist með tilkomu mannvirkja enda flest skipulög sett fram í 

planteikningum og engar mydnir í þrívidd fylgja með. 

Í Úlfarsárdal í jaðri byggðar í Reykjavík er að rísa nýtt íþróttasvæði íþróttafélagsins Fram en  

viðfangsefni þessarar ritgerðar er að skoða hvaða rask nýskipulagt í dalnum svæði hefur í för 

með sér á svæði sem lítill byggð er á nú þegar. Einnig verður athugað hvort framkvæmdir eru 

í samræmi við skipulag og hvernig mannvirki eru aðlöguð að landinu.  

 

1.1. Markmið 

Markmið þessarar ritgerðar er að finna út hvort eitthvert rask og þá hverskonar rask verður við 

uppbyggingu íþrótta-og útivistarsvæðisins í Úlfarsárdal, Reykjavík og einnig verður athugað  

hvort að framkæmdir séu í samræmi við skipulag. 

 

Spurningarnar eru þessar: 

 

1. Hvaða rask hefur áhrif á svæðið og af hverju? 

2. Hvernig eru framkvæmdir aðlagaðar að landlagi svæðisins? 

3. Eru framkvæmdir í samræmi við skipulag? 

1.2. Efnistök 

 

2. Efni og aðferðir 

2.2. Gögn 

Við vinnslu þessarar ritgerðar er notast við;  

 Greiningar sem fylgja deiluskipulaginu fyrir Úlfarsárdal, sem og deiliskipulagið sjálft. 

 Aðalskipulag Reykjavíkur 

 Rannsóknarskýrslur og önnur gögn um svæðið  

 Loftmynd, tekin 2010, og hæðarlínugrunnur frá Reykjavíkurborg. 

 Hæðarlínugrunnur frá Landmótun. 

 Myndir til að sýna staðsetningu svæðisins voru teknar af Borgarvefsjá og Google 

Earth. 

 Fræðigreinar og bækur eru notaðar til að finna út hvaða rask hefur áhrif á svæðið. 

 Tölvuforrit sem notuð voru til að gera myndir og kort eru Adobe Illustratior CS5,  

Photoshop CS5, Microstation V8 XM og Microsoft Office Power Point 2007. 

 

2.2. Aðferðir 

Við vinnslu þessa verkefnis var fyrst leitað eftir grunnupplýsingum um svæðið en mikið er til 

að upplýsingum um svæðið enda voru gerðar ýmiskonar greiningar og unnar skýrslur um 

svæðið þegar verið var að vinna núgildandi deiluskipulag. Farin var vettfangsferð til að skoða 

svæðið, afla ljósmynda og skoða hvernig framkvæmdir eru aðlagaðar að landslagi.  

Gerðar voru sneiðingar sem sýna hæðarlegu bæði fyrir og eftir framkvæmdir teknar myndir 

og settar inn á þær mannvirki sem eru á skipulagi.  

3. Athugunarsvæðið 

Athugunarsvæðið er í Úlfarsárdal, Reykjavík sem liggur milli á Úlfarsfells og Grafarholts, sjá 

mynd 1. Svæðið afmarkast af Reynisvatnsvegi í suðri, byggð í suðurhlíðum Úlfarsfells í 

norðri, Fellsvegir í austri og Lambhagavegs í vestri. 

 

 

3.1. Landslag 

Einnkenni svæðisins eru Úlfarsá sem rennur eftir miðjum dalnum úr Hafravatni, klettum 

innarlega í dalum sem afmarka dalinn vel að sunnanverðu og víðfermum votlendissvæðum 

ofarlega í dalnum, sjá viðauka 1. Athugunarsvæðið er mikið til flatt en brattinn eykst með 

fjarlægð frá ánni í átt að hlíðum Grafarholts og Úlfarsfells, sjá viðauka 2. Skurðir á 

athugunarsvæðinu eru þó nokkrir og setja mikin svip á svæðið, sjá viðauka 3. 

 

 

Mynd 1. Athugunarsvæðið, hluti af Úlfarsárdal (Map 24, 2011;Reykjavík 2011  

og Reykjavík 2010. 

3.2. Jarðfræði og jarðvegur 

Norðan við Úlfarsá er berggrunnurinn gerður úr tveggja miljón ára gömlum setlögum en 

berggrunnurinn sunnan við ánna er mun yngri eða um 200.000 ára gamall. Berggrunnurinn er 

gerðu úr stalfla þar sem skiptast á hraunlagasyrpur og móbergs-og jökulsbergslög. Í 

Úlfarsfelli liggur hverg bastaltlagið ofan á öðru, hallar til suðaustur og er mjög sýnilegt. 

Klapparkollar standa upp úr berggrunninum víðsvegar um svæðið (Hönnun, 2001).  

Jökulruðningur og veðrunarset eru utan í hlíðum og ofan í drögum og dældum þar sem að 

jökull svarf berg á svæðinu frá Úlfarsfelli til sjávar á kuldaskeiðum ísaldar. Þykkt 

jökulruðningsins er misjöfn frá einu svæði til annars, allt frá mjög þunnu lagi upp í 2 metra 

þykkt (Hönnun, 2001). 

Samkvæmt jarðvegskorti (vitna í-veit ekki hverning) er jarðvegurinn á svæðinu brúnjörð en 

svo kallast mold gróins þurrlendis á Íslandi ( Ólafur Arndals og Hlynur Óskarsson, 2009). 

Mikið lindasvæði er við Lambhaga og Engi sem og er volgrur 10-14C heitar á nokkrum 

stöðum við ánni. Volgrurnar verða þess valdandi að Úlfarsá leggur sjaldan neðarlega á 

svæðinu (Hönnun, 2001). 

 

3.3. Gróður 

Gerð var úttekt á gróðurfari Úlfarsárdals árið 2004 af Náttúrufræðistofnun Íslands. Kortlagða 

svæðið er 3,31 km
2 

og er gróið land 92,5 % en 7,5 % flokkast undir ógróið (Guðmundur 

Guðjónsson, 2004). Gróðurkortið er unnið þannig að gróður er greindur í gróðurfélög eftir 

ríkjandi tegundum plantna þar sem að gróðurflokkuninn er byggð á fyrirfram ákveðnum 

gróðurlykli (Guðmundur Guðjónsson, 2004), sjá gróðurkort í viðauka 4. 

Eins og sjá má á gróðurkortinu eru gróðurfélögin í Úlfarsárdal, graslendi, mosagróður, 

votlendi, ræktað land, lyngmói og skógrækt. Á mynd 2 má svo sjá gróðurinn á svæðinu. 

Við skoðun á gróðurkortum er hægt að gera ráð fyrir að votlendissvæði beggja vegna 

Úlfarsárinnar séu eitt af náttúrufarslega athyglisverður votlendissvæðum sem eru eftir nærri 

byggð á höfuðborgarsvæðinu þar sem að svæðið er stórt, óvenju blautt og gróðurfarslega 

fjölbreytt (Guðmundur Guðjónsson, 2004). 

3.4. Dýralíf 

Fjölbreytt fuglalíf er við Úlfarsá og hafa yfir 50 tegundir verið skráðar, 25 af þeim eru 

reglulegir varpfuglar og 4 óvissir eða stopullir. Í viðaukum 5 og 6 má sjá töflu og kort yfir 

fugla í dalnum. Um það bil 12 tegundir eru fastir vetargestir. Mest er af andfuglum í dalnum 

allt árið um kring en á sumrin bætast við mófuglar, kría og mávar (Kristbjörn Egilsson o.fl., 

1996). Á mynd 3 má sjá fugla sem verpa á svæðinu sjálfu.  

Mikið er um mink við ána sem lifir einkum á fugli og fiski, vitað er til þess að minkurinn hafi 

tekið gæsarunga og rjúpu. Hagamýs er til staðar á svæðinu sem og húsamýs sem halda sig í 

híbýlum. Bitmý er í allri ánni, frá upptökum til ósa (Kristbjörn Egilsson o.fl. 1996). 

 

 

 

 

 

 

 

 

Mynd 2. Gróðurkort af svæðinu (Landmótun 2007) 

3.5. Útivist 

Í deiliskipulagi (2008) er áin talin hafa mesta útivistargildið í dalnum vegna veiðinnar í ánni, 

aðgengis, fræðslugildi hennar og hversu einstakt það er að hafa náttúrulegan árfarveg inn í 

byggðinni, sjá viðauk 7. 

Náttúrufræðistofnun telur svæðið þýðingarmikið til útivistar vegna nálægðar við byggð, 

fjölbreytts lífríkis sem felast í landslagi, ánni, árbakkanum, gróðurfari og fuglalífi 

(Guðmundur Guðjónsson, 2004). 

 

 

3.6. Úlfarsá 

Vatnasvið Úlfarsár er 54 km2 ( Sigurjón Rist 1990), sjá kort 1. Úlfarsá er dragá sem á sem á 

upptök sín í Hafavatni og rennur eftir Úlfarsárdal, undir Vesurlandsveg og til sjávar í 

Blikastaðakró (Kristbjörn Egilsson o.fl, 1996) . Úlfarsá ásamt um 200 m breiðum bakka 

beggja vegna árinnar er á náttúruminjaskrá frá upptökum til ósa. Ástæða þess að hún er á 

náttúruminja skrá er sú að hún er talin falleg og góð laxveiðiá og við hana eru margir grónir 

valllendisbakkar (Umhverfisstofun, 2011). 

Lax er ríkjandi tegund ferskvatnsfiska í Úlfarsá en einnig lifa þar bleikja, hornsíli og áll. 

Engum laxaseiðum hefur verið sleppt í ánna síðustu áratugina og er stofninn því náttúrulegur 

og sjálfbær, hefur hann því mikið verndargildi. (Friðþjófur Árnason, 2007) 

Mynd 3. Fuglar á svæðinu (Landmótun 2007  

Tegundafjöldi hryggleysinga er 

mikill í ánni en þéttleikin er lítill. 

Líklegt er að þessi mikla 

tegundafjölbreytni sé mikilvæg 

fyrir vistkerfið og fæðuvef þess 

þrátt fyrir að þéttleikin sé ekki 

mikill og á eflaust sinn þátt í 

gróskumikla lífríki Úlfarsár. (Jón 

S. Ólafsson o.fl., 2001) 

Í Úlfarsá er ofanvatni af þéttum 

flötum, s.s. bílastæðum og götum 

veitt. Áin mengast af þessu sökum,  

rennslissveifur aukast og grunnrennsli verður minna. Þrátt fyrir þetta er mengunarálag af 

þessum sökum lítið en eykst í samræmi við aukningu þéttra flata á vatnasviðinu (Tryggvi 

Þórðarson, 2003). 

Ráðgjafafyrirtækið Alta (2003) vann mat á umhverfisáhrifum tvöföldunar Vesturlandsvegar 

frá Víkurvegi í Reykjavík að Skarhólabraut í Mosfellsbæ, en þar fer vegurinn yfir Úlfarsá. 

Það var mat Alta að Úlfarsá hafi ótvírætt gildi sem viðkvæmt og tegundaríkt vistkerfi, og sem 

útivistarsvæði innan höfuðborgarinnar vegna staðsetningar sinnar.  

 

3.7. Skipulag 

Aðalskipulag  

Í aðalskipulagi Reykjavíkur 2001-2024 er Úlfarsárdalurinn skipulagður sem opin svæði til 

sérstakra nota, íþróttasvæði og blönduð byggð á að vera í hlíðum Úlfarsárfells, sjá mynd 4. 

 

Úlfarsá og nánasta umhverfi hennar er hverfisverndað í aðalskipulagi Reykjavíkur 2001-2024. 

Þar stendur: 

 

“Úlfarsárdalur: Úlfarsá norðan Vesturlandsvegar, lífríki árinnar, nánasta 

umhverfi, gróðurfar og fuglalíf. Úlfarsá sunnan Vesturlandsvegar, lífríki 

árinnar, umhverfi, votlendi og fuglalíf.‚‚ 

              Aðalskipulag Reykjavíkur 2001-2024 

 

 

 

Kort 1. Vatnasvið Úlfarsár (Orkustofnun, 2007). 

Deiliskipulag 

Í deiliskipulagi fyrir Úlfarsárdal (2008) er hann hugsaður sem fjölbeytt útivistar-og 

náttúrusvæði með margþætta starfsemi sem á að nýtast borgarbúum og ýmsum tómstunda- og 

áhugamannahópum. Samhliða því á að vernda viðkvæm náttúrusvæði. Íþróttasvæði með 

tilheyrandi mannvirkjum s.s. íþróttavöllum, sundlaug og íþróttahúsi eru ráðgerö á svæðinu. 

Landnotkun á svæðinu skiptist eftir grófum dráttum í þrjá flokka eftir útivistarþoli. 

Útivistarþol er mæling á hversu mikla starfsemi er hægt að bjóða upp á, án þess að spjöll 

verði á svæðinu. Flokkarnir eru: verndarsvæði, sem hefur minnst útivistarþol, almenn 

útivistarsvæði og byggingarsvæði, þar sem mesta útivistarþolið er (Reykjavík 2008a). 

Í deiliskipulagi er svæðum innan skipulagssvæðisins skipt upp í 3 flokka, hverfisvernd, opin 

svæði til sérstakra nota og byggingarsvæði, sjá viðauka 8. 

Á svæðinu sem njóta hverfisverndar er mannvirkjagerð takmörkuð, stígar lítið uppbyggðir og 

liggja þeir um eðlilega í landinu úr möl, timbri eða kurli. Gróðurinn er villtur og 

samanstendur af skóglendi, grasbölum, móum, gras/blómlendum, mýrlendi og skógarlundum. 

Gróðulendi skulu vera að mestu sjálfbær og viðhaldsþörf því í lágmarki. 

Mynd 4. Skipulag Úlfarsárdals, úr aðalskipulagi Reykjavíkur 2001-2024 ( Reykjavík, 2001) 

Opnu svæðin, sem eru til sérstakra nota eru skipulag þannig að stígar verði hellulagðir, 

malbikaðir eða malarbornir. Gróðurinn á að vera sleginn og/eða náttúrleg gras/blóm-engi/tún 

til staðar, móar, trjálundir, trjábelti og hávxinn runnagróður. Þá verða á svæðinu 

stofnskjólbelti og snjóvörn. Borgarskógræktin, en svo kallast skógræktin sem skipulögð er á 

þessu svæði, gengur út á að gera útivistarsvæði að skjólsælu og fjölbreyttu umhverfi fyrir 

mannfólk, dýr og gróður. Mismunandi tegundir trjáa og runna verða notaðar við þessa 

skógrækt, s.s. stafafura, sitka-/og blágreni, gráelri, birki, berjarunnar, víðitegundir, hegg og 

fleiri. Halda skal áburðargjöf í lágmarki. 

Á byggingarsvæðunum, sjá viðauka 8, eiga stígar að vera malbikaðir eða hellulagðir og 

fjölbreytileiki í plöntuvali mikill, svo sem stór tré, hekk-klippt, blómstrandi runnar og slegnar 

grasflatir. 

Skipulagðar eru átta settjarnir (þar af fjórar á athugunarsvæðinu), sjá viðauka 9, í 

deiliskipulaginu (2008) þar er ofanvatni frá vegum og íþróttasvæðum leitt að settjörnunum til 

að koma í veg fyrir að mengað vatn geti borist í ánna.  

Tilgangur settjarna er fyrst og fremst að hreinsa ofanvatn með setfalli o.fl., til að fanga 

mengunarslys og til að jafna út rennslistoppa (Hildur Ingvarsdóttir, á,á.). Sýnt hefur verið 

fram á að með settjörnum er hægt að hreinsa flesta þá mengunarþætti sem horft er til með 

tilliti til vatnsgæða í viðtökum vatnsins sem fer úr settjörnunum (Reynir Sævarsson, 2007) 

4. Framkvæmdir og skipulag  

Hér verður kannað hvort framkvæmdir séu í samræmi við skipulag.

Mynd 5. Deiliskipulag Úlfarsárdals, samþykkt 2008 (Landmótun 2007) 

2 

3 

Mynd  6. . Loftmynd af Úlfarárdal (Reykjavík 2011). Númerin eru staðsetning mynda. 

7 

12 

10 

11 

15 

9 
8 

16 

14 

13 

Göngustígar 

Á skipulagi, sjá mynd xxxxx, má sjá alla þá stíga sem fyrirhugaðir eru á svæðinu, lega þeirra 

er sett inn til viðmiðunar inn á skipulagsuppdáttinn þ.e. lega þeirra gæti breyst þegar þeir eru 

lagðir. 

Einungis er búið að leggja  tvo þeirra þegar þessi ritgerð er skrifuð í apríl 2011.  

Í greinagerð deiliskipulags segir; 

 

Stígar sem liggja um verndarsvæðin 

eru gjarnan lítið uppbyggðir stígar 

sem liggja eðlilega í landinu. 

Malarstígar, timburstígar eða 

kurlstígar eftir aðstæðum.  

          

 Úlfarsárdalur - Deiliskipulag á            

Útivisarsvæði, 2008 

 

Jafnframt segir að stígar á útivistar-og 

byggingarsvæðum sem og allir tengistígar 

skulu vera malbikaðir hellulagðir eða 

malarbornir.  

Tengistígar sem fara yfir verndarsvæði 

ættu því að vera malarstígar samkvæmt 

bæði gefnum forsendum tengistíga og 

stíga á verndarsvæðum. 

 

Þeir stígar sem búið er að leggja ná báðir 

inn verndarsvæði árinnar og eru báðir 

alveg malbikaðar sjá 7, 8 og 9. 

Því eru þeir ekki lagðir í samræmi við 

skipulag á verndarsvæði árinnar en í 

samræmi við skipulag á útivistar-og 

byggingarsvæðunum. 

 

Mynd 7. Göngustígur við Lambahagaveg  

(Helga Helgadóttir 2011) 

Mynd 8. Göngustígur við Íþróttasvæði 2  

(Helga Helgadótir 2011) 

Mynd 9. Göngustígur við Íþróttasvæði 2 

 (Helga Helgadóttir, 2011) 

Breidd göngustíga á skipulagsuppdrætti er 1 m en breidd á göngustígunum sem komnir eru er 

1,5 m. Vegna þess að þeir eru settir til viðmiðunar inn á skipulagsuppdráttinn er ekki hægt að 

segja að þeir séu ekki í samræmi við skipulag. 

 

Íþróttasvæði 

Þrjú íþróttasvæði eru skipulögð á svæðinu, sjá mynd 5, en aðeins er búið að gera grunn fyrir 

hluta af einu íþróttasvæðanna, þ.e. svæði 2. Á myndum 10, 11 og 12 má sjá fyrihugaða 

staðsetnigu í þróttasvæðianna. Með samanburði á myndum 5 og 6 sést að bygging 

íþróttasvæðis 2 er í samræmi við skipulag, nema að hann fer of nálægt ánni á einum stað, sjá 

mynd x. Á skipulagsuppdrætti er gert ráð fyrir 50 m frá ánni að íþróttasvæðinu, vegalengdin 

er í raun um 20 m. 

 

 

 

Mynd 10.Staðsetnig  fyrir íþróttasvæði 1 (Helga Helgadóttir, 2011) 

Mynd 12.Staðsetnig  fyrir íþróttasvæði 3 (Helga Helgadóttir, 2011) 

Mynd 11.Staðsetnig  fyrir íþróttasvæði 2 (Helga Helgadóttir, 2011) 

Settjarnir 

Settjarnir sem eru skipulaðgar á svæðinu eru fjórar. Þær eiga að taka við ofanvatni frá vegum 

og íþróttasvæðum til að koma í veg fyrir að mengað vatn geti borist í ánna. Engar settjarnir 

hafa verið gerðar, sjá myndir 13,14,15 og 16. Ekki er því hægt að meta hvort framkvæmd 

þeirra sé í samræmi við skipulag. 

 

 

 

 

 

 

 

 

 

 

 

Mynd 13. Staðsetning fyrir setjtörn 1(Helga Helgadóttir, 2011) 

Mynd 14. Staðsetning fyrir setjtörn 2 (Helga Helgadóttir, 2011) 

Mynd 15. Staðsetning fyrir setjtörn 3 (Helga Helgadóttir, 2011) 

Mynd 16. Staðsetning fyrir settjörn 4, Helga Helgadóttir, 2011 

5. Samanburður á landlagi og ásýnd fyrir og eftir skipulag 

 

4. Samaburður á landslagi fyrir og eftir skipulag 

Hér verða skoðaðar breytingar sem verða á landslagi og ásýnd svæðisins við framfylgni 

deiliskipulags af svæðinu, hvar sneiðingarnar eru teknar má sjá á mynd 5. 

1 

5.1. Sneiðing 1-1´ 

Jarðvegsfyllingar fyrir mannvirki 

Mynd 17. Fyrir og eftir byggingu Íþróttasvæðis 1, horft í átt að Grafarholti, Helga Helgadóttir 

Mynd 18. Fyrir og eftir byggingu Íþróttasvæðis 1, horft í átt að Úlfarsfelli, Helga Helgadóttir, 2011 

Sneiðing 1-1´ sýnir landslag svæðisins frá íbúabyggðinni í 

Grafarholti að byggðinni í Úlfarsfelli. Á myndum 17 og 18 sést yfir 

svæðið þar sem íþróttasvæði 1 á að rísa. Á myndunum má sjá 

hvernig ásýnd svæðisins breytist eftir að mannvirkin rísa.  

Af því landi sem seiðingin fer í gegnum munu 56%  raskast. 



17 

 

5.2. Sneiðing 2-2´

2 

Sneiðing 2-2´ nær frá íbúabyggðinni í 

Grafarholti að jaðri byggðarinnar í 

Úlfarsfelli í austri. Myndir 19, 20 og 

21 sýna svæðið frá mismunandi 

sjónarhornum fyrir og eftir 

framkvæmdir.  

Á sneiðingunni má sjá að mikið af 

landinu fer undir íþróttatengd 

mannvirki enda mun um 80% af því 

landi sem sneiðingin fer í gegnum 

raskast. 

Mynd 21. Mannvirki fyrir og eftir framkvæmdir, horft í átt að 

byggðinni í hlíðum Úlfarsfells, Helga Helgadóttir 2011. 
Mynd 20.Byggingarsvæði fyrir íþróttasvæði 1 og 2, núna og 

fyrirhugað skipulag horft í átt að Úlfarsfelli, Helga 

Helgadóttir 2011. 

Jarðvegsfyllingar fyrir mannvirki 

Mynd 19. Byggingarsvæði fyrir íþróttasvæði 2, núna og  fyrirhugað skipulag, horft inn dalinn , Helga Helgadóttir 2011. 

Mynd 22. Úlfarsá og fyllingar undirFellsveg, Helga 

Helgadóttir, 2011 

Mynd 23. Rauðavatnsvegur og fyllingar undir 

Fellsveg, Helga Helgadóttir, 2011 

Mynd 25. Ásýnd fyrir og eftir gerð mannvirkja í hlíðum 

Úlfarsfells, horft inn dalinn,  Helga Helgadóttir, 2011 

Mynd 24. Fyrir og eftir byggingu mannvirkja, horft yfir íþróttasvæði 3 inn 

Úlfarsárdal, Helga Helgadóttir, 2011. 

Jarðvegsfyllingar fyrir mannvirki 

Jarðvegsfyllingar fyrir mannvirki 

3 

3 

5.3. Sneiðing 3-3´ 

Sneiðing 3-3´ sýnir hvernig landið liggur frá íbúabyggðinni í Grafarholti 

að skógræktinni í hlíðum Úlfarsfells. Nú þegar setja fyllingar undir 

Rauðavatnsveg mikin svip á svæðið eins og sést á myndum 22 og 23. 

Íþróttasvæði 3 mun setja þó nokkurn svip á svæði eins og sést á mynd 

24.  Bílastæði og önnur mannvirki sem eiga að rísa munu einnig setja 

talsverðan svip á svæðið, sjá mynd 25 enda verður  lítið af óröskuðu 

landi þar sem sneiðiðingin fer í gegn eða 17%. 

6. Niðurstöður 

1. Hvaða rask hefur áhrif á svæðið og af hverju?  

 

Eyðing búsvæða og sundrun búsvæða, eru helstu raskþættir sem hafa áhrif á náttúru 

svæðisins. 

Þar sem að áætlað er að verði byggð mannvirki munu búsvæði eyðast. Mannvirki sem byggð 

eru á svæðinu eru íþróttasvæði, settjarnir, göngu-og reiðstígar og vegir eins og sést á mynd 26 

þar sem mannvirkin hafa verið sett inn á gróðurkorið í rauðm lit.  

Á mynd 6 sést að út frá mannvirkjum er landið brúnara en neðar í dalnum en það sýnir að 

talsvert rask hefur orðið nú þegar vegna framkæmda. Í töflu 1 sést hvaða gróðurlendi og 

hversu mikið af því eyðist. Taflan sýnir líka hvers konar mannvirki eyða hverju gróðurlendi 

fyrir sig. Einnig má sjá hlutfall hvers gróðurlendis sem eyðist af heildarflatarmáli hvers 

gróðulendis á svæðinu. 

 

 

 

 

 

 

 

Mynd 26. Eyðing búsvæða (Landmótun 2007 og Helga Helgadóttir 2011) 

Tafla 1. Gróðurlendi sem fara undir mannvirki, gróðurflokka má sjá á mynd x, Helga Helgadóttir 

2010 

Á svæðinu er skipulagður vegur, Fellsvegur, þvert yfir dalinn en hluti af honum hefur nú 

þegar við lagður. Lambhagavegur þverar dalinn í vestri og verður því  svæðið innrammað 

milli vega og byggðar (sjá myndir 5 og 6) og engar tengingar til nærliggjandi svæða.Margir 

göngustígar eru skipulagðir á svæðinu, viðauka 9, og brjóta þeir upp svæðið í minni einingar.  

 

2. Hvernig eru framkvæmdir aðlagðar að landslagi svæðisins? 

Stígarnir á svæðinu munu ná yfir víðfermt svæði og þeir sem búið er að leggja eru 

upphækkaðir og verða því mjög áberandi í landinu, sjá myndir 7, 8 og 9. Einnig munu 

mannvirki hindra útsýni inn í dalinn eins og sést á mynd 19. Mannvirki í dalum munu því 

óneitanlega setja mikin svip á svæðið og eru ekki mikið aðlöguð að landslagi svæðisins. 

 

3. Eru framkvæmdir í samræmi við skipulag? 

Framkvæmdir eru ekki að öllu leyti í samræmi við skipulag þar sem að grunnur fyrir 

íþróttasvæði 2 fer 30 m of nálægt ánni og stígar eru malbikaðir inn á verndarsvæðunum þar 

sem þeir eiga að vera malarbornir. 

7. Umræður og ályktanir 

Við gerð þessarar ritgerðar vakti áhuga hversu lítið er búið að framkvæma af áætluðu 

skipulagi tveimur árum eftir samþykkt, en líklega á hin svokallaða „kreppa“ mikinn þátt í því.  

Þær breytingar sem fram hafa komið á landnotkun á vatnasviði Úlfarsár á síðustu árum, þ.e. 

úr landbúnaðarlandi yfir í byggt land þar sem vegir og hús þekja stóran hluta vatnasviðsins 

(Friðþjófur Árnason, 2007), munu óhjákvæmilega hafa áhrif á efnasamsetningu, rennsli og 

mögulega einnig á þau fjölbreyttu samfélög sem í ánni þrífast (Friðþjófur Árnason, 2009).  

Eins og áður hefur komið fram eru skipulagðar settjarnir á svæðinu. Hefði átt að byrja á 

framkvæmd þeirra, því  ofanvatn frá byggð í hlíðum Úlfarfells rennur nú þegar um mikið af 

þéttu yfirborði.  Ber því ofanvatnið nær örugglega menguð efni og efnasambönd út í ánna. 

Morley og Karr (2001) benda á að oft sé ekki brugðist við fyrr en skaðin er skeður t.d. flóð, 

yfirfull skolpkerfi og tegundir eru komnar í útrýmingarhættu. Í staðinn ætti að skipuleggja 

svæði með tilliti til þess að koma í veg fyrir óæskilegt ástand. Í þessu tilfelli virðast 

skipuleggjendur og sveitarfélag hafa gert sér grein fyrir hættunum sem uppbyggingin í 

Úlfarsárdal hefur í för með sér fyrir lífríki svæðisins og sérstaklega fyrir Úlfarsá. Hafa þau því 

skipulagt settjarnir á svæðinu. Samt sem áður er ekki nóg að svæðið líti vel út á pappírum 

heldur verður að taka skýrt fram í skipulagi eða útboðsgögnum hvað sé mikilvægast og hvað 

skuli gera fyrst. Ef gerð settjarnanna  myndi reka lestina í uppbyggingu svæðisins gæti verið 

að lífríki og vistkerfi Úlfarsá væru þegar búin að hljóta varanlega skaða af menguðum efnum 

sem berast út í hana. Hins vegar gæti verið að  það skipt engu máli varðandi lífríki og vistkerfi 

árinnar hvenær settjarnirnar eru gerðar, en það er engin leið til að segja til um það og því ætti 

að láta náttúruna njóta vafans.Ómögulegt er því að segja til um hvert raskið á lífríki Úlfarsár 

verður vegna þeirra mörgu þátta sem spila þar inn í, s.s. magn og tegund mengunar sem kemst 

út í ánna. 

Við gerð ritgerðarinnar kom einnig á óvart að áhrif landnotkunar á vatnasvið vatnsfalla og 

vistkerfi vatnsbakka hafa lítið verið rannsökuð, eins og Morley og Karr (2001) benda á. 

Líkleg ástæða þess er sú að það eru svo margir þættir og flókið samspil sem spila inní.  

Á undanförnum árum hefur tilraunum til endurheimtar vistgæða í ám á þéttbýlum svæðum 

fjölgað mikið (Bernhardt & Palmer, 2007). Virðist vera vakning meðal fólks um mikilvægi 

þess að eiga heilbrigð vistkerfi. Slíkar aðgerðir eru samt sem áður mjög kostnaðarsamar 

(Bernhardt & Palmer, 2007) og sjaldast tekst að endurheimta algjörlega náttúrulegt lífríki 

straumvatna sem hefur verið raskað (Findlay & Taylor 2006).  Vakning virðist hafa verið í 

þessum efnum hér á landi þar sem að  undanfarin ár hafa t.d. verið gerðar settjarnir í nálægð 

við vatnsföll á höfuðborgarsvæðinu. 

Úlfarsá er lítið vatnsfall í byggð og er því í nálægð við uppsprettu rasksins.  Áin er því 

sérstaklega áhugaverð til að meta áhrif frá byggð (Walsh, 2000). Áætlað er að Umhverfissvið 

Reykjavíkurborgar vinni að vöktunaráæltun á svæðinu, sem tekur m.s. m.a. fyrir athugun á 

lífríki Úlfarsár og fiskigengd, breytingar á votlendissvæðum, fuglatalningu, áburðargjöf á 

íþróttasvæðum og virkni settjarna (Reykjavík 2008a). Rannsóknir hafa sýnt að besta leiðin til 

að meta áhrif þéttbýlismyndunar á vistkerfi áa er að skoða stóra hryggleysingja, þ.e. þeir sem 

sjást með berum augum (Miserendino o.fl., 2001) því skapast hér kjörið tækifæri til að skoða 

áhrif byggðar á Úlfarsá. 

Með gerð settjarnanna og annara mannvirkja á svæðinu eyðast og sundrast talsvert af 

búsvæðum og þeim en það er ekki eina raskið sem mannvirkjagerð hefur í för með sér því 

mengun, ágengar og framandi tegundir úr nærliggjandi umhverfi, s.s. einkagörðum gætu líka 

ásamt eyðingu og sundrun búsvæða raskað lífríki Úlfarsárdal. Þær breytingar á landnotkun á 

vatnasviði Úlfarsár á síðustu árum, þ.e. úr landbúnaðarlandi yfir í byggð þar sem vegir og hús 

þekja stóran hluta vatnasviðsins (Friðþjófur Árnason, 2007), munu óhjákvæmilega hafa áhrif 

á efnasamsetningu, rennsli og mögulega einnig á þau fjölbreyttu samfélög sem í ánni þrífast. 

(Friðþjófur Árnason, 2009). Út um allan heim eru dæmi þess að ágengar framandi tegundir 

sem sloppið hafa úr görðum hafa valdið miklum skaða (Goddard o.fl., 2009). Einnig getur 

veglagning aukið dreifingu framandi tegunda með því að breyta búsvæðum, stressað 

innlendar tegundir og búið til búsvæðabrýr (Trombulak & Frissell, 2000). Framandi tegundir 

sem fara að ráða ríkjum á svæðinu sem getur valdið aukinni tegundaauðgi en minnkað 

fjölbreytni í innlendum tegundum. Þéttbýlismyndun á stóran hlut í núverandi og spáðum 

útdauða tegunda (Goddard o.fl., 2009).  

Jaðrar búsvæða aukast með tilkomu stíganna og veganna og munu því tegundir sem lifa í 

jöðrum aukast en tegundir sem eiga búsvæði fjarri jöðrum fækka (Dramstad o.fl., 1996). 

Með fyrirhugaðri borgarskógrækt á svæðinu koma inn nýjar tegundir plantna á svæðið 

(Reykjvaík 2008)  og hvort þær lifi í sátt og samlyndi við þær plöntur sem fyrir eru á svæðinu, 

þrífist ekki eða taki bara alveg yfir svæðið á einhverju tímapunkti er ómögulegt að segja til 

um.  

Greinilegt er að það þarf að bæta eftirlit með framkvæmdum, þ.e. að þær séu í samræmi við 

skipulag en einnig þarf að rýna betur í hversu mikið rask skipulagið hefur í raun og veru í för 

með sér. 

Verndarsvæðið í kringum Úlfarsá var vel þekkt fyrir gerð skipulagsins og það virðist hafa 

verið reynt eftir fremsta megni að halda því óröskuðu á skipulaginu. En þrátt fyrir það geta 

breytt vatnsgæði og vatnafræði skert heillleika í samfélögum á árbakkanum þó svo að 

gróðurinn á árbakkanum sé varðveittur (Riley & Banks, 1996). Það skiptir kannski engu  máli 

þótt að stígar eða önnur mannvirki séu lög mjög nálægt ánni en það er best að láta náttúruna 

njóta vafans. 

Ásýnd eða útlit svæðisins  mun taka miklum breytingum í kjölfar framkvæmdanna og 

aðlögun að landslagi svæðisins er ábótavant þó svo að það sé tekið fram í deiliskipulagi 

(Reykjavík, 2008a) að t.d. stígarnir skulu aðlagaðir að landinu. Þeir stígar sem búið er að 

leggja eru ekki aðlagaðir að landinu, vegna þess að þeir eru upphækkaðir og malbikaðir. 

Eflaust er erfitt að aðlaga íþróttasvæðin að landinu þar sem að þau þurfa að hafa  mikla 

fyllingu undir sér. 

Sem mótvægisaðgerðir  móti því landi sem fer undir íþróttasvæðin er áætlað að vernda 

votlendissvæði innar í dalnum (Reykjavík, 2008a) sem er í raun ekki mótvægisaðgerð í sjáfu 

sér því þetta er eins og að segja; ef ég má eyðileggja þetta skal ég ekki eyðileggja hitt.  

Eftir að hafa skoðað rask, framkvæmdir og lögun lands eftir framkvæmdir vaknar sú 

spurning;var virkilega þörf fyrir að flytja í þróttasvæði Fram í Úlfarsárdal, og byggja í hlíðum 

Úlfarsfells?.  

